
INTERNASJONALISERING, LIKESTILLING  
OG MANGFALD I NORSK AKADEMIA

INTERNASJONALISERING SOM DISKURS 

INKLUDERING AV INTERNASJONALE 
FORSKARAR

AKADEMISK ARBEIDSKULTUR I FRAMTIDA  

ADMINISTRASJONSPERSPEKTIVET 

NORSK ELLER ENGELSK? 

Kritisk diskursanalyse av NTNUs internasjonaliserings- 
politikk frå 2006-2018. Analysen viser at det manglar ein 
link mellom internasjonaliseringspolitikken, balanse  
mellom kjønn og internasjonalt mangfald. NTNU legg stor 
vekt på internasjonalisering som eit positivt fenomen og 
knyt det til forskingseksellense og å rekruttere gode og 
framifrå internasjonale forskarar. Eksellensediskursen  
formar ein ideell forskar med internasjonal erfaring og  
internasjonalt nettverk og som driv med toppforsking. 
Men er akademia verkeleg eit kjønnsnøytralt meritokrati 
der alle har moglegheit for å bli toppforskarar? 

‘Mangfald’ er eit omgrep vi høyrer mykje om i akademia,  
og internasjonal mobilitet er ein viktig del av internasjonali- 
sering. Men korleis blir internasjonale forskarar møtt og 
ivaretatt på norske universitet? Under intervju med tilsette 
som møter internasjonale forskarar i ein støttefunksjon, 
kom det fram at internasjonale forskarar ikkje alltid blir  
informert tilstrekkeleg om norsk arbeidskultur. Dette inklu- 
derer deira rettar som arbeidstakar i Norge, kva som er 
vanleg lønsnivå, og kulturen vi har for fagorganisering.  
Resultatet kan bli at internasjonale forskarar går glipp av 
positive sider ved norsk arbeidsliv.

Vi må gå bak dei positive diskursane og ta innover oss kompleksi- 
teten i ‘internasjonalisering’ som fenomen. Auka internasjonale 
aktivitetar og mangfald krevjar tilrettelegging og ressursar.  
Mobilitet og eksellense er heller ikkje kjønnsblinde fenomen. 

Det er fleire positive deler ved norsk akademia, som vår familie- 
venlege velferdsstat og arbeid-fritid balanse som gjer det mog-

leg å kombinere familieliv med ei forskarkarriere. Denne kulturen 
blir på mange måtar utfordra i møte eit meir konkurranseprega 
globalt akademia- noko som kan negativt påverke kjønnsbalanse 
på sikt. Dette er forhold i akademia vi må ta høgde for i vårt  
arbeid med likestilling og mangfald. 

‘Internasjonalisering’ blir ofte presentert som positivt for norsk 
akademia. Men kva er erfaringane med auka internasjonalisering 
på universiteta, og kva konsekvensar får det? 

Doktorgradsprosjektet utforskar forholdet mellom internasjon-
alisering, kjønnslikestilling og mangfald, ved å bruke NTNU som 
case-universitet. Analysen inkluderer dokumentstudiar, men 

hovudempirikjelda er intervju med forskarar, administrasjon og 
leiarar for å få fram erfaringar, haldningar og problemstillingar 
som kan være skjulte. 

Prosjektet diskuterer spørsmål rundt akademisk arbeidskultur,  
mangfald og inkludering, eksellense og forskarideal i eit kjønns- 
perspektiv. 

Intervju med personar som arbeider med å administrere 
ulike deler av internasjonaliseringsprosessen:  
Koordinatorar, rådgjevarar, HR-arbeidarar og fagforeinings- 
representantar med internasjonale medlemmar. Intervjua 
viser at det skjer ei auka internasjonalisering utan auka  
ressursar. Krav om effektivisering og å arbeide ‘smartare’ 
samtidig som oppgåver blir meir komplekse. Dei som sit 
med leiingsansvar bør ta innover seg kompleksiteten i auka 
internasjonale aktivitetar, som byråkrati og inkludering av 
internasjonale forskarar. 

Med auka internasjonal orientering er engelsk stadig 
meir brukt i norsk akademia. Dette har ført til motstand 
og diskusjon om korleis bevare norsk fagspråk. Eg samlar 
språkerfaringar frå internasjonale og norske forskarar,  
lokale leiarar og sentral- og lokal administrasjon. Intervjua 
viser at engelsk blir brukt som verktøy for sosial inkluder-
ing og som arbeidsspråk. Samtidig opplev fleire interna- 
sjonale forskarar eit subtilt press på å lære seg norsk for  
å delta i fullt i universitetets drift og aktivitetar. 


